
стваральнасці
ІДАБРА
Сёмы год запар у адзін з майскіх дзён 

— сёлета тэта адбылося ў мінулы 
чацвер — ладзіцца не памечанае ў 
календарь! свята журналістаў Брэстчыны. 

Сам старшыня абласнога выканаўчага камі- 
тэта Канстанцін Сумар запрашае работнікаў 
пяра для ўдзелу ў цырымоніі ўзнагароджван- 
ня пераможцаў абласнога спаборніцтва ся- 
род рэдакцый газет, радыё і тэлебачання.

Журналісцкі фестываль-2011 быў непаўтор- 
на ўрачысты, напоўнены шчырасцю і сардэч- 
насцю. Сама цырымонія ўзнагароджання, цу- 
доўны канцэрт, шчымліва хвалюючыя пачуцці 
пры наведванні Брэсцкай крэпасці — тэта той 
самы творчы імпульс, які так неабходны для 
натхнення і асэнсавання важнасці справы 
газетчыкаў, работнікаў радыё, тэлебачання, 
паліграфістаў.

Старшыня аблвыканкама Канстанцін Су
мар гаварыў пра сённяшні дзень Брэстчыны, 
развіццё яе народнай гаспадаркі, ствараль- 
ныя справы і праблемы, што патрабуюць вы- 
рашэння. заданы, над якімі належыць пра- 
цаваць у бліжэйшы час, а таксама пра адказ- 
ную місію журналістаў перад грамадствам, 
перад дзяржавай, перад часам. Канстанцін 
Андрэевіч падкрэсліў, што толькі агульнымі 
намаганнямі мы зможам зрабіць жыццё 
больш камфортным, працягваць умацоўваць 
эканоміку, уздымаць на новы ўзровень сель
скую гаспадарку, мадэрнізоўваць вытвор- 
часць, развіваць экспарт і многае іншае. Ен 
адзначыў, што СМІ павінны аб'ектыўна адлю- 
строўваць пазітыўныя перамены, якія адбы- 
ліся і адбываюцца ў краіне, шчыра пісаць пра 
нашага сучасніка, з пашанай і любоўю — пра 
ветэранаў. Тэмы для творчасці — развіццё 
прадпрымальнасці, стварэнне яе культуры, 
фарміраванне іміджу. Губернатар гаварыў пра 
асаблівую адказнасць журналістаў у выха- 
ванні маладога пакалення, павышэнне сацы- 
яльнай адказнасці СМІ перад грамадствам, 
пра тое, што пісаць трэба прафесійна, 
карэктна, этычна, заўсёды памятаючы пра 
стваральнасць і дабро. Такая мова зразуме- 
лая ўсім.

А потым Канстанцін Сумар уручыў перамож- 
цам абласнога спаборніцтва дыпломы. 
Спецыяльнага дыплома абласнога выка- 
наўчага камітэта ўдастоены "Ляхавіцкі 
веснік" — за творчы праект "Вайна ў лёсе 
маёй сям'і. Вайна ў лёсе маёй зямлі".

Як заўсёды на фестывалі прэсы, з жур- 
налістамі быў намеснік старшыні аблвыкан
кама Леанід Цупрык. Цёплыя словы ў адрас 
пераможцаў сказаны начальнікам галоўнага 
ўпраўлення ідэалагічнай работы аблвыканка
ма Аляксандрам Цырыльчуком, яго першым 
намеснікам Таццянай Гагакавай, старшынёй 
абласной журналісцкай арганізацыі Георгіем 
Тамашэвічам, прадстаўніком абкама прафса- 
юза работнікаў культуры. Сярод узнагарод- 
жаных граматай галоўнага ўпраўлення ідэ- 
алагічнай работы аблвыканкама — загад- 
чык аддзела радыёінфармацыі "Ляха- 
віцкага весніка" Галіна Канько.

...А на наступны пасля журналісцкага фес- 
тывалю дзень яго ўдзельнікі шчыравалі над 
выпускам новых нумароў газет, радыё- і тэ- 
лепраграм. Мы заўсёды ў шляху да сваіх чыта- 
чоў.

Вольта БАРАДЗІНА.


